
ದಬ್ಬಾಳಿಕೆಯ ಬಗ್ಗೆ ಎಚ್ಚರದಿಂದಿರಿ. ಏಕೆಂದರೆ, ನಿಶ್ಚಯವಾಗಿಯೂ
ದಬ್ಬಾಳಿಕೆಯು ಪುನರುತ್ಥಾನ ದಿನದಂದು ಅಂಧಕಾರಗಳಾಗಿರುತ್ತವೆ.
ಜಿಪುಣತನದ ಬಗ್ಗೆ ಎಚ್ಚರದಿಂದಿರಿ. ಏಕೆಂದರೆ, ನಿಶ್ಚಯವಾಗಿಯೂ

ಜಿಪುಣತನವು ನಿಮಗಿಂತ ಮೊದಲಿನವರನ್ನು ನಾಶ ಮಾಡಿದೆ

ಜಾಬಿರ್ ಬಿನ್ ಅಬ್ದುಲ್ಲಾ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ದಬ್ಬಾಳಿಕೆಯ

ಬಗ್ಗೆ ಎಚ್ಚರದಿಂದಿರಿ. ಏಕೆಂದರೆ, ನಿಶ್ಚಯವಾಗಿಯೂ ದಬ್ಬಾಳಿಕೆಯು ಪುನರುತ್ಥಾನ ದಿನದಂದು
ಅಂಧಕಾರಗಳಾಗಿರುತ್ತವೆ. ಜಿಪುಣತನದ ಬಗ್ಗೆ ಎಚ್ಚರದಿಂದಿರಿ. ಏಕೆಂದರೆ, ನಿಶ್ಚಯವಾಗಿಯೂ

ಜಿಪುಣತನವು ನಿಮಗಿಂತ ಮೊದಲಿನವರನ್ನು ನಾಶ ಮಾಡಿದೆ. ಅದು ಅವರನ್ನು ಅವರ ರಕ್ತ ಹರಿಸುವಂತೆ
ಮತ್ತು ಅವರಿಗೆ ನಿಷಿದ್ಧವಾದುದನ್ನು ಧರ್ಮಸಮ್ಮತವಾಗಿ ಪರಿಗಣಿಸುವಂತೆ ಪ್ರೇರೇಪಿಸಿದೆ."

[صحيح] [رواه مسلم]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ದಬ್ಬಾಳಿಕೆಯ  ಬಗ್ಗೆ
ಎಚ್ಚರಿಸಿದ್ದಾರೆ.  ಜನರ  ಮೇಲೆ  ದಬ್ಬಾಳಿಕೆ  ಮಾಡುವುದು,  ಸ್ವಯಂ  ದಬ್ಬಾಳಿಕೆ  ಮಾಡುವುದು  ಮತ್ತು
ಅಲ್ಲಾಹನ  ವಿಷಯದಲ್ಲಿ  ದಬ್ಬಾಳಿಕೆ  ಮಾಡುವುದು  ಇದರಲ್ಲಿ  ಒಳಪಡುತ್ತದೆ.  ದಬ್ಬಾಳಿಕೆ  ಎಂದರೆ,
ಪ್ರತಿಯೊಬ್ಬರಿಗೂ ಅವರವರ ಹಕ್ಕನ್ನು ನಿರಾಕರಿಸುವುದು. ನಿಶ್ಚಯವಾಗಿಯೂ ದಬ್ಬಾಳಿಕೆಯು ಪುನರುತ್ಥಾನ
ದಿನದಂದು  ಅದನ್ನು  ಎಸಗಿದವರಿಗೆ  ಕಷ್ಟಗಳು  ಮತ್ತು  ಭಯಾನಕತೆಗಳನ್ನೊಳಗೊಂಡ  ಅಂಧಕಾರಗಳಾಗಿರುತ್ತವೆ.
ಅವರು ಜಿಪುಣತನವನ್ನು ಕೂಡ ನಿಷೇಧಿಸಿದರು. ಅಂದರೆ ತೀವ್ರ ರೂಪದಲ್ಲಿರುವ ಜಿಪುಣತನ ಮತ್ತು ದುರಾಸೆ.
ಆರ್ಥಿಕ ಹಕ್ಕುಗಳನ್ನು ನೆರವೇರಿಸುವುದರಲ್ಲಿ ನಿರ್ಲಕ್ಷ್ಯ ತೋರುವುದು ಮತ್ತು ಲೌಕಿಕ ಲಾಭಗಳನ್ನು
ಪಡೆಯಲು  ಅತಿಯಾದ  ಉತ್ಸಾಹ  ತೋರುವುದು  ಇದರಲ್ಲಿ  ಒಳಪಡುತ್ತವೆ.  ಈ  ವಿಧದ  ದಬ್ಬಾಳಿಕೆಯು  ನಮಗಿಂತ
ಮುಂಚಿನ  ಸಮುದಾಯಗಳನ್ನು  ನಾಶ  ಮಾಡಿದೆ.  ಅದು  ಅವರಲ್ಲಿ  ಕೆಲವರನ್ನು  ಕೊಲೆ  ಮಾಡಲು  ಮತ್ತು  ಅಲ್ಲಾಹು
ನಿಷೇಧಿಸಿದವುಗಳನ್ನು  ಧರ್ಮಸಮ್ಮತಗೊಳಿಸಲು  ಅವರನ್ನು  ಪ್ರೇರೇಪಿಸಿದೆ.

